
Efni: Umsögn um tillögu til þingsályktunar um aðgerðaáætlun til að efla
fjarheilbrigðisþjónustu, 27. mál

Vísað er til tillögu til þingsályktunar um aðgerðaáætlun, þar sem Alþingi 
ályktar að fela heilbrigðisráðherra að setja fram aðgerðaáætlun til eflingar 
fjarheilbrigðisþjónustu. Beðist er velvirðingar á því að umsögnin er send að 
liðnum umsagnarfresti.

Almennt um tillöguna
Sambandið telur efni þingsályktunartillögunnar og greinargerðar með henni 
áhugavert. Um er að ræða mál sem þarfnast frekari athygli og skoðunar.

Heilbrigðisþjónustan er ein af grunnstoðum samfélagsins en eins og staðan er 
nú er verulegur munur á aðgengi landsmanna að henni. Sambandið telur því 
afar æskilegt að þær leiðir sem kunna að vera \ boði til að jafna þann mun 
verði skoðaðar nánar. Samkvæmt greinargerð með þingsályktunartillögunni 
hefur fjarskiptatækni fram til þessa verið að einhverju leyti nýtt í 
geðlækningum hér á landi. Einnig er nefnt dæmi um 
fjarheilbrigðisþjónustutæki sem staðsett er á Heilsugæslustöðinni á 
Kirkjubæjarklaustri en það mun vera eina tækið sinnar tegundar á íslandi. 
Fjarheilbrigðisþjónusta hefur því að einhverju marki verið nýtt hérlendis 
undanfarin ár en ekki hefur verið mótuð stefna í málaflokknum.

Ljóst má vera að ákveðnir grunnþættir þurfi að vera til staðar svo að 
fjarheiIbrigðisþjónusta geti verið raunhæfur valkostur. Fjarskiptamál hljóta þar 
að vega þungt. Sambandið hefur talað fyrir mikilvægi þess að byggt verði upp 
hágæða fjarskiptakerfi fyrir alla landsmenn og hefur það verið nefnt ein 
mikilvægasta forsenda jákvæðrar byggðaþróunar. Að mati sambandsins væri 
því ráðlegt í upphafi vinnu að kortleggja möguleika á fjarheilbrigðisþjónustu 
miðað við núverandi umgjörð, m.a. í fjarskiptamálum. Slík kortlagning yrði 
því höfð til hliðsjónar við mótun stefnu í málaflokknum og í kjölfarið 
aðgerðaáætlunar. I Ijósi framangreinds er það álit sambandsins að betur færi á 
því að í texta þingsályktunartillögunnar væri gert ráð fyrir mótun stefnu í 
málaflokknum, auk aðgerðaáætlunar, og heiti tillögunnar tæki jafnframt mið 
af því.

